
на активности од областа на заштитата на животната средина и природата на подрачјето на Општина Кавадарци за 2026 година
ВОВЕД
Современите еколошки ризици сè повеќе го определуваат квалитетот на живот и здравјето на луѓето, укажувајќи на потребата од системски пристап кон управувањето со животната средина. Во современиот глобален контекст, светот се соочува со сериозни предизвици во управувањето со состојбите и ризиците во животната средина. Загадувањето на воздухот, водата и почвата, нерационалното користење на природните ресурси и ефектите од климатските промени претставуваат клучни фактори кои директно влијаат врз квалитетот на животот на населението.
Општина Кавадарци, како урбано-индустриска средина, не е исклучок од овие процеси. Квалитетот на амбиенталниот воздух, особено во зимскиот период, често ги надминува дозволените граници, што сериозно го загрозува здравјето на жителите. Демографските промени дополнително придонесуваат кон нарушување на животната средина. Управувањето со цврстиот и течниот отпад претставува еден од најважните предизвици, со директно влијание врз чистотата на водата, безбедноста на храната и квалитетот на животната средина во целина. Идентификуваните индустриски жешки точки и долготрајните проблеми со нивното решавање ја надминуваат локалната надлежност и бараат поширока интерсекторска и меѓуинституционална соработка.
Покрај тоа, се зголемува потребата од унапредување на животните стилови и навики на населението, преку едукативни и промотивни активности, јакнење на свеста за одржлив развој и активно вклучување на граѓанското општество во процесите поврзани со животната средина и здравјето. 
Со оваа Програма за животна средина на Општина Кавадарци, се утврдуваат приоритетите, целите и мерките за унапредување, заштита и одржливо управување со природните ресурси. Програмата претставува стратешка насока за создавање поздрава, побезбедна и поквалитетна животна средина за сегашните и идните генерации.
ЦЕЛ НА ПРОГРАМАТА
Главната цел на Програмата за активности во областа на заштитата на животната средина и природата на подрачјето на Општина Кавадарци е унапредување на состојбите во животната средина преку заштита, зачувување и подобрување на квалитетот на сите нејзини компоненти – воздухот, водата, почвата, биодиверзитетот и природните екосистеми. Програмата има за цел создавање одржлив систем на управување со животната средина кој ќе овозможи балансиран развој на урбаните, индустриските и руралните подрачја во рамките на законските надлежности на општината. Со реализацијата на програмските активности се настојува да се намалат негативните влијанија врз животната средина, да се превенира загадувањето и да се поттикне рационално користење на природните ресурси. Притоа, особено внимание се посветува на подобрување на квалитетот на амбиенталниот воздух, ефикасно управување со отпадот, унапредување на системите за водоснабдување и канализација, како и заштита на биолошката разновидност и природното наследство.
Целта е преку соработка меѓу локалната самоуправа, јавните институции, стопанските субјекти и граѓаните, да се воспостави трајна основа за здрава, чиста и безбедна животна средина. Со тоа се обезбедува не само заштита на здравјето на населението, туку и континуирано подобрување на квалитетот на животот и создавање предуслови за одржлив економски и социјален развој на Општина Кавадарци.
ПРЕДМЕТ НА ПРОГРАМАТА
Заштитата и унапредувањето на животната средина претставуваат траен јавен интерес и основен предуслов за одржлив развој и квалитетен живот на граѓаните. Согласно законските надлежности, Општина Кавадарци има обврска да планира, спроведува и финансира активности со кои ќе се обезбеди зачувување и подобрување на состојбата на животната средина на својата територија.
Програмата за заштита и унапредување на животната средина и природата на Општина Кавадарци за 2026 година ги утврдува насоките, приоритетите и мерките што треба да се реализираат во текот на годината. Таа опфаќа активности насочени кон подобрување на квалитетот на воздухот, водата и почвата, управување со отпадот, заштита од бучава и нејонизирачко зрачење, заштита на природата и биолошката разновидност, како и активности поврзани со адаптација и ублажување на ефектите од климатските промени.
Програмата претставува стратешки документ преку кој се дефинираат конкретните проекти, целите што треба да се постигнат и потребните финансиски средства за нивна реализација. На тој начин, се обезбедува систематски и координиран пристап во грижата за животната средина, како и подобрување на квалитетот на животот на жителите на Општина Кавадарци.
ПРЕГЛЕД НА ОБЛАСТИТЕ И АКТИВНОСТИТЕ ЗА ЗАШТИТА НА ЖИВОТНАТА СРЕДИНА НА ПОДРАЧЈЕТО НА ОПШТИНА КАВАДАРЦИ ЗА 2026 ГОДИНА
1. Заштита и унапредување на квалитетот на амбиенталниот воздух
Мерки за намалување на загадувањето, следење на квалитетот на воздухот и промовирање на чисти технологии во индустријата, сообраќајот и домаќинствата.

2. Мерки за заштита од бучава
Идентификација на критични точки, примена на шумски бариери, регулирање на сообраќајот и други активности за намалување на бучавата во урбаните средини.

3. Заштита и рационално користење на водните ресурси
Контрола на квалитетот на површинските и подземните води, заштита на водните тела и рационализирано користење на водата за пиење, земјоделство и индустрија.

4. Заштита и мониторинг на почвите
Превенција на ерозија, контрола на загадувачи, подобрување на земјоделските практики и зачувување на плодноста на почвата.

5. Управување со отпад (собирање, селекција, рециклажа и депонирање)
Организирање на систем за селектирање отпад, рециклирање, едукација на граѓаните и намалување на негативното влијание врз животната средина.
6. Активности поврзани со климатски промени – адаптација и ублажување на последиците
Развој на мерки за прилагодување на локалните услови на климатските промени, намалување на емисиите на стакленички гасови и поддршка на одржливи практики.

7. Унапредување и одржување на јавните зелени површини
Засадување дрвја, одржување паркови, градинки и зелени површини, како и создавање нови простори за рекреација и одмор.

8. Заштита, уредување и промоција на заштитени подрачја и природни локалитети
Одржување и ревитализација на природни резервати, спроведување едукативни и туристички активности со цел зачувување на природното наследство.

9. Спроведување на законски обврски и процедури во областа на животната средина
Придржување кон законската регулатива, изработка на елаборати, извештаи, дозволи и контрола на индустриските и комуналните активности.

10. Подготовка и реализација на проекти од областа на животната средина
Развој на нови проекти, обезбедување финансиски средства, следење на нивната реализација и евалуација на ефектите врз животната средина.

11. Активности за заштита на здравјето и благосостојбата на населението
Превентивни и едукативни мерки за намалување на здравствените ризици предизвикани од загадување и деградација на животната средина.

12. Подигање на јавната свест, едукација и информирање на граѓаните
Организирање на кампањи, семинари, работилници и инфо-платформи со цел граѓаните активно да се вклучат во зачувувањето на животната средина.

	ЗАШТИТА И УНАПРЕДУВАЊЕ НА КВАЛИТЕТОТ НА АМБИЕНТАЛНИОТ ВОЗДУХ
(Мерки за намалување на загадувањето, следење на квалитетот на воздухот и промовирање на чисти технологии во индустријата, сообраќајот и домаќинствата)


Вовед 
Амбиенталниот воздух претставува еден од најзначајните природни ресурси и основен фактор за здравјето и благосостојбата на населението. Заштитата и унапредувањето на неговиот квалитет е приоритетна цел на Општина Кавадарци, во согласност со националните и локалните политики за одржлив развој и заштита на животната средина.
Во изминатите години, на територијата на Општина Кавадарци се забележуваат извори на загадување кои најчесто потекнуваат од сообраќајот, согорувањето на дрвото и фосилните горива за затоплување на домаќинствата, како и од одредени индустриски процеси.
Со цел подобрување на состојбата, општината презема серија активности и мерки насочени кон намалување на емисиите и промовирање на почисти, енергетски поефикасни и еколошки прифатливи решенија.
Главните цели на Општина Кавадарци во областа на заштитата на воздухот се:
· Подобрување на квалитетот на амбиенталниот воздух на локално ниво;

· Намалување на емисиите од сообраќајот и системите за затоплување;

· Поттикнување на употребата на обновливи извори на енергија и чисти 

технологии;
· Подигање на јавната свест за значењето на чистиот воздух;

· Континуирано следење, мерење и информирање на јавноста за состојбата со воздухот.

Планирани мерки и активности
1. Мониторинг и анализа на квалитетот на воздухот

· Реализирање на Планот за подобрување на квалитетот на амбиенталниот воздух на подрачјето на Општина Кавадарци;

Цел:
Главната цел и фокус на Планот е насочен кон намалување на емисиите на штетни супстанции во воздухот, пред сè ПМ честички, азотни и сулфурни оксиди и јаглерод моноксид, кои потекнуваат од сообраќајот, индустриските процеси и индивидуалното греење.


Образложение:
Законот за квалитет на амбиентниот воздух ја утврдува обврската за изработка на План за подобрување на квалитетот на амбиентниот воздух во рамки на зоните и агломерациите на територијата на Република Северна Македонија.
Во согласност со оваа законска обврска, Општина Кавадарци во 2022 година го изготви и Советот го усвои Планот за подобрување на квалитетот на амбиентниот воздух.
Овој План претставува клучен стратешки документ во областа на заштитата на воздухот, во кој се дефинирани конкретни мерки и активности за намалување на загадувањето и подобрување на квалитетот на воздухот на локално ниво.
Спроведувањето на планот е комплексна и одговорна задача, која бара координирана соработка помеѓу повеќе сектори, институции, јавни претпријатија и граѓани, со цел постигнување одржливи резултати и создавање поздрава животна средина за сите жители на Општина Кавадарци.
Активности:
Реализацијата на мерките и активностите предвидени со Планот за подобрување на квалитетот на амбиентниот воздух треба да се одвива континуирано и етапно, во зависност од природата на мерката, очекуваниот ефект и оптималниот момент за нејзино спроведување.
Одреден дел од мерките бара интензивна меѓу институционална соработка, како и предлагање законски измени и дополнувања, усогласување на постојните регулативи и договори за заедничко делување помеѓу локалните и државните органи, јавните претпријатија и невладиниот сектор.
Овие активности ќе се реализираат во подолг временски период, со цел обезбедување трајни и одржливи резултати во подобрувањето на квалитетот на воздухот и заштитата на здравјето на граѓаните на Општина Кавадарци.
Потребни средства:
За спроведување на дел од мерките и активностите предвидени во рамките на Планот за подобрување на квалитетот на амбиентниот воздух, не се потребни дополнителни финансиски средства.
Овие мерки се однесуваат главно на активности што се реализираат преку координација, соработка со релевантни институции, како и преку организациски и административни постапки, кои не предизвикуваат директни буџетски трошоци за Општина Кавадарци.
Извршител:
Надлежност за спроведување на активностите има Одделението за заштита на животната средина при Општина Кавадарци, во соработка со останатите сектори на Општината, како и со надлежни државни институции, јавни претпријатија и други релевантни субјекти, вклучени во процесот на заштита и унапредување на квалитетот на амбиенталниот воздух.
· Проширување на испитувањата на загадувањето од согорувањето на дрвото како средство за затоплување во домаќинствата;

Цел:
· Обезбедување точни податоци за загадувањето на воздухот предизвикано од согорувањето на дрвото како најчест енергент за индивидуално затоплување;

· Предлагање и дефинирање на мерки за намалување на загадувањето на воздухот од согорување на дрва.

Образложение:
Во Општина Кавадарци голем процент од домаќинствата користат индивидуално затоплување, при што најчест енергент е дрвото. Согорувањето на дрвото претставува еден од значајните извори на загадување на амбиенталниот воздух во општината, особено во зимската сезона.
Во текот на 2024 година, во соработка со Универзитетот „Гоце Делчев“ – Штип, беше реализиран проектот „Испитување на загадувањето на амбиенталниот воздух од согорување на дрвото како средство за затоплување“, во рамки на кој беа извршени мерења на квалитетот на воздухот и неговиот состав.
За да се потврдат заклучоците од овој проект и да се обезбедат веродостојни податоци, потребно е да се спроведат дополнителни мерења во следната грејна сезона.
Активности:
· Изведување на мерења на ПМ10 честички;

· Семплирање на три мерни локации во општината за 2026 година;

· Изработка на финален елаборат со резултати и препораки за намалување на загадувањето од согорување на дрвото.

· Изготвување на Годишен извештај за квалитетот на амбиенталниот воздух за 2026 година

Цел:
Информирање на Советот на Општина Кавадарци, засегнатата јавност и пошироката јавност за состојбата на квалитетот на амбиенталниот воздух на територијата на Општината.
Образложение:
Годишниот извештај ќе биде изготвен врз основа на податоците обезбедени од:
· Државната мрежа за мониторинг на воздухот (Министерство за животна средина и просторно планирање – МЖСПП);

· Центарот за јавно здравје.

Извештајот претставува значаен инструмент за следење на состојбата на амбиенталниот воздух, идентификација на проблематични зони и основа за понатамошни мерки и политики за подобрување на квалитетот на воздухот.
Активности:
· Прибирање и обработка на податоци за квалитетот на амбиенталниот воздух;

· Изготвување на Годишната информација;

· Презентирање на резултатите пред Советот на Општина Кавадарци и пошироката јавност.

Потребни финансиски средства:
За реализација на активностите не се потребни дополнителни финансиски средства, бидејќи се користат постоечките податоци од државната мрежа и Центарот за јавно здравје.
Извршител:
Одделение за заштита на животната средина при Општина Кавадарци.


0. Инфраструктурни и енергетски проекти

· Изградба на примарна дистрибутивна гасоводна мрежа во Општина Кавадарци

Цел:
· Обезбедување услови за користење на почист и поефикасен енергент (природен гас);

· Намалување на загадувањето на амбиенталниот воздух предизвикано од согорување на дрва и други цврсти горива;

· Подобрување на енергетската ефикасност и создавање предуслови за одржливо снабдување со енергија на домаќинствата, јавните институции и индустриските капацитети.

Образложение:
Со цел долгорочно намалување на загадувањето на воздухот и создавање на современ, еколошки и економски прифатлив систем за затоплување, Општина Кавадарци има потреба од воспоставување на примарна дистрибутивна гасоводна мрежа.
Овој проект претставува стратешки чекор кон гасификација на градот и околните населени места, со што ќе се овозможи постепено преминување од дрва и јаглен кон природен гас — енергенс со значително помало влијание врз квалитетот на воздухот.
Изградбата на гасоводната мрежа ќе придонесе и кон економски развој, зголемување на инвестициите и подобрување на животниот стандард на граѓаните.
Активности:
· Изведба на градежни и инсталациски работи на трасата на гасоводот;

· Поврзување на јавни институции, стопански субјекти и домаќинства на гасоводната мрежа;

· Изработка на план за одржување и управување со системот;

· Мониторинг на еколошките и економските ефекти по реализацијата.

Очекувани резултати:
· Намалување на емисиите на ПМ честички, СО2 и СО;

· Намалување на употребата на цврсти горива и дрва за затоплување;

· Подобрен квалитет на амбиенталниот воздух;

· Подобрена енергетска ефикасност и пониски трошоци за греење на домаќинствата.

· Реализација на активностите од проектот со УНДП – реконструкција и уредување на Кавадаречки Дол, како дел од мерките за подобрување на урбаното зеленило и квалитетот на животната средина;
Цел:
· Подобрување на квалитетот на амбиентниот воздух и унапредување на урбаното зеленило како дел од долгорочната стратегија за одржлив урбан развој на Општина Кавадарци, со фокус на намалување на загадувањето и зголемување на јавните зелени површини.
Образложение:
Во текот на 2024 година, во соработка со УНДП и Општина Кавадарци, беше склучен договор со цел намалување на локалното загадување на воздухот. Со овој документ се дефинирани конкретните активности и начинот на спроведување на мерката за реконструкција и уредување на Кавадаречки Дол, како дел од пошироките напори за унапредување на животната средина и урбаното зеленило. Во текот на 2025 година беа спроведени подготвителни активности, кои создадоа предуслови за успешна реализација на проектните мерки во наредниот период.
Активности:
Во текот на 2026 година се планира спроведување на конкретните активности за реконструкција и уредување на Кавадаречки Дол, со цел создавање на поквалитетна и поздрава животна средина, како и унапредување на урбаното зеленило во овој дел од градот. Реализацијата на овој проект претставува значаен чекор кон подобрување на условите за живеење и заштита на природните ресурси, а истовремено има директно позитивно влијание врз локалното население преку намалување на загадувањето, зголемување на зелените површини и обезбедување пријатен јавен простор за рекреација и социјални активности.
Потребни финансиски средства:
Општина Кавадарци и УНДП.
Извршител:
УНДП и Општина Кавадарци, во соработка со Одделение за заштита на животната средина.
Субвенционирање на граѓаните за:
Мерка: Субвенционирање на граѓани за набавка на печки на пелети
Цел на мерката:
· Намалување на загадувањето на амбиентниот воздух предизвикано од затоплувањето на домовите.

· Реализација на мерка од Планот за подобрување на квалитетот на воздухот на Општина Кавадарци.

Образложение:
Најголемиот еколошки проблем со кој се соочува Општина Кавадарци е нарушениот квалитет на амбиентниот воздух, особено поради присуството на партикуларни честички (ПМ10 и ПМ2.5). Главна причина за емисија на овие честички е затоплувањето на домовите со огревно дрво – најчесто со несоодветен квалитет и во стари, технички неисправни печки со ниска ефикасност.
Со воведување на мерката за субвенционирање на набавка на печки на пелети, Општината ќе овозможи поголем број домаќинства да преминат на почист и поефикасен начин на греење. На овој начин ќе се придонесе за:
· Намалување на емисиите на штетни честички во воздухот,

· Зголемување на енергетската ефикасност во домаќинствата,

· Поттикнување на користење на обновливи извори на енергија,

· Поддршка на локалното производство на пелети и печки,

· Заштита на животната средина и природните ресурси.

Очекувани придобивки:
· Промовирање на енергетската ефикасност преку користење на дрвната биомаса – пелети.

· Едуцирање и поттикнување на населението за користење на економичен и еколошки енергенс.

· Поттикнување на користење на домашна дрвна биомаса наместо извоз.

· Поттикнување на развој на локалното производство на пелети и печки.

· Поддршка на домашните производители.

· Намалување на загадувањето и подобрување на квалитетот на воздухот

Активности:
1. Објавување јавен повик за надоместување дел од трошоците за набавка на печки на пелети на веб-страницата на Општина Кавадарци и во локалните медиуми.
2. Пријавување на граѓаните преку пополнување на образец кој содржи:
· лични податоци на апликантот,

· адреса на живеење (локација на објектот каде ќе се користи печката),

· податоци за видот на печката и видот/количината на гориво користено пред набавката.

0. Проверка и евалуација на пристигнатите пријави од страна на комисија формирана за таа намена.
1. Контрола на терен за потврда на набавката и користење на печката.
2. Исплата на одобрените субвенции.
Финансиски средства:
Доколку се обезбедат финансиски средства.
Мерка: Субвенционирање на граѓани за набавка на инвертери за затоплување
Цел на мерката:
· Намалување на загадувањето на амбиентниот воздух предизвикано од затоплувањето на домовите.

· Реализација на мерка од Планот за подобрување на квалитетот на воздухот на Општина Кавадарци.
Образложение:
Затоплувањето на домовите со огревно дрво и други фосилни горива претставува еден од најзначајните извори на загадување на амбиентниот воздух, особено со партикуларни честички (ПМ10 и ПМ2.5).
Давањето субвенции за набавка на инвертери (климатизери со топлинска пумпа) ќе овозможи поголем број граѓани да се одлучат да преминат на енергетски поефикасен и еколошки начин на греење. Со оваа мерка ќе се постигне:
· Намалување на емисиите на штетни гасови и честички,

· Поттикнување на користење на електрична енергија како почист енергенс,

· Подобрување на енергетската ефикасност во домаќинствата,

· Намалување на трошоците за греење на долг рок,

· Подигнување на јавната свест за потребата од чист воздух и одржливо користење на енергијата.

Очекувани придобивки:
· Намалување на емисиите од индивидуалните ложишта.

· Подобрување на квалитетот на воздухот во урбаните подрачја.

· Поттикнување на користење на современи и енергетски ефикасни уреди.

· Поддршка на граѓаните при премин кон поодржливи начини на затоплување.

Активности:
1. Распишување и објавување јавен повик за надоместување дел од трошоците за набавка на инвертери на веб-страницата на Општина Кавадарци и во локалните медиуми.
2. Прием и обработка на пријавите од страна на формирана комисија.
3. Проверка на документацијата и извршена контрола на терен, доколку е потребно.
4. Исплата на субвенциите по извршена потврда на набавката.
Финансиски средства:
Доколку се обезбедат средства.
Мерка: Субвенционирање на граѓани за набавка на соларни фотонапонски панели
Цел на мерката:
· Намалување на загадувањето и емисиите на штетни гасови.

· Реализација на мерка од Планот за подобрување на квалитетот на воздухот на Општина Кавадарци.

Образложение:
Користењето на традиционални извори на енергија, како електрична енергија добиена од фосилни горива или согорување на дрво и јаглен, придонесува за зголемување на емисиите на јаглерод диоксид и други штетни материи. Со давањето субвенции за набавка и инсталирање на соларни фотонапонски панели, Општината ќе овозможи граѓаните да преминат на производство на чиста, обновлива и еколошки прифатлива енергија. Ова ќе придонесе за:
· Намалување на зависноста од фосилни горива,

· Намалување на емисиите на CO₂и други загадувачи,

· Поттикнување на користење на обновливи извори на енергија,

· Намалување на трошоците за електрична енергија кај домаќинствата,

· Зголемување на свеста кај граѓаните за користење на одржливи енергетски решенија.

Очекувани придобивки:
· Намалување на потрошувачката на електрична енергија од мрежата.

· Зголемено користење на обновливи извори на енергија.

· Намалување на загадувањето на воздухот.

· Поттикнување на локалниот пазар и зголемување на побарувачката за зелени технологии.

· Долгорочно намалување на трошоците за енергија во домаќинствата.

Активности:
1. Распишување и објавување јавен повик за субвенционирање на набавка и инсталирање на соларни фотонапонски системи на веб-страницата на Општина Кавадарци и во локалните медиуми.
2. Прием и обработка на пријавите од страна на формирана комисија.
3. Проверка на документацијата и извршена контрола на терен по потреба.
4. Исплата на субвенциите по потврда за реализација на набавката и инсталацијата.
Финансиски средства:
Доколку се обезбедат средства.
Мерка: Субвенционирање на пренамена на садови за варење ракија од дрво на гас
Цел на мерката:
· Намалување на загадувањето на амбиентниот воздух предизвикано од користење на дрво како гориво при процесот на варење ракија.

· Реализација на мерка од Планот за подобрување на квалитетот на воздухот на Општина Кавадарци.

Образложение:
Во градското подрачје на Општина Кавадарци, голем број домаќинства традиционално произведуваат ракија користејќи садови кои се загреваат со огревно дрво. Овој процес предизвикува значителни емисии на чад и партикуларни честички (ПМ10 и ПМ2.5), што негативно влијае врз квалитетот на воздухот, особено во есенскиот и зимскиот период.
Со давањето субвенции за пренамена на садови за варење ракија од дрвно гориво на гасно гориво (пропан-бутан или природен гас), Општината ќе овозможи намалување на емисиите и зголемување на енергетската ефикасност при производството на ракија.
На овој начин ќе се постигне:
· Намалување на локалното загадување,

· Намалена потрошувачка на огревно дрво,

· Побезбеден и поконтролиран процес на загревање,

· Поттикнување на примената на почисти технологии во традиционалните занаетски активности.

Очекувани придобивки:
· Намалување на емисиите на чад и штетни честички.

· Заштеда на огревно дрво и рационално користење на ресурси.

· Поттикнување на користење на гас како поеколошки енергенс.

· Подигнување на јавната свест за потребата од чист воздух и модернизација на традиционалното производство.

· Поддршка на локалното население во процесот на енергетска транзиција.

Активности:
1. Распишување и објавување јавен повик за субвенционирање на пренамена на садови за варење ракија од дрво на гас на веб-страницата на Општина Кавадарци и во локалните медиуми.
2. Поднесување на пријави од заинтересираните граѓани, со приложена документација за постоечкиот сад и планираната пренамена.
3. Проверка на пријавите и проценка на техничката изводливост од страна на формирана комисија.
4. Контрола на терен по извршена пренамена за потврда на наменската употреба.
5. Исплата на субвенцијата по потврдена реализација.
Финансиски средства:
Доколку се обезбедат средства.
Мерка: Субвенционирање на велосипеди и промоција на алтернативни, незагадувачки форми на транспорт
Цел на мерката:
· Намалување на загадувањето на воздухот од сообраќајот во урбаните подрачја.

· Поттикнување на користење на алтернативни, еколошки и здрави форми на транспорт.

· Реализација на мерка од Планот за подобрување на квалитетот на воздухот на Општина Кавадарци.

Образложение:
Сообраќајот претставува еден од најзначајните извори на загадување на воздухот во градските средини, особено преку емисии на азотни оксиди, јаглерод моноксид и ПМ честички од моторните возила. Со субвенционирање на набавка на велосипеди и електрични велосипеди, Општина Кавадарци ќе поттикне граѓаните да користат почист и поекономичен начин на движење, со што директно ќе придонесе кон намалување на емисиите од сообраќајот и подобрување на здравјето на населението. Воедно, со промоција на алтернативни форми на транспорт – пешачење, велосипедизам, јавен превоз и споделување на возила – ќе се поттикне развој на урбана мобилност базирана на одржливи принципи и чиста енергија.
Очекувани придобивки:
· Намалување на емисиите на штетни гасови од сообраќајот.

· Намалување на сообраќајниот метеж и подобрување на безбедноста во градот.

· Поттикнување на здрави животни навики преку физичка активност.

· Зголемена свест за користење на незагадувачки транспортни средства.

· Подобрување на квалитетот на живот и воздух во урбаните средини.

Активности:
1. Распишување јавен повик за субвенционирање на набавка на велосипеди и електрични велосипеди на веб-страницата на Општина Кавадарци и во локалните медиуми.
2. Поднесување на пријави од страна на граѓаните со приложена потребна документација (фактура, доказ за живеалиште итн.).
3. Проверка и обработка на пријавите од страна на формирана комисија.
4. Исплата на субвенциите по потврда за валидна набавка.
5. Организирање на промотивни настани, кампањи и едукативни активности за промоција на велосипедизмот и алтернативниот транспорт.
6. Поттикнување на поставување и унапредување на велосипедска инфраструктура (патеки, паркинг-стојалишта).
Финансиски средства:
Средствата потребни за реализација на мерката се предвидени со Буџетот на Општина Кавадарци.
Надлежен извршител:
Сектор за локален економски развој .
Мерка: Бесплатен јавен превоз во денови кога се бележи алармантно загадување на воздухот
Цел на мерката:
· Намалување на сообраќајното загадување во денови со надминување на граничните вредности на ПМ честичките.

· Поттикнување на користење на јавен превоз како еколошки прифатлива алтернатива на индивидуалното моторно возење.

· Реализација на мерка од Планот за подобрување на квалитетот на воздухот на Општина Кавадарци.

Образложение:
Во денови кога квалитетот на воздухот е на критично ниво, најголем придонес кон загадувањето има интензивниот сообраќај и употребата на возила со мотори со внатрешно согорување.
Воведувањето на бесплатен јавен превоз во денови кога се бележи алармантно загадување ќе ја намали употребата на лични возила, ќе го намали сообраќајниот метеж и ќе придонесе кон значително намалување на емисиите на штетни гасови и честички.
Мерката има и едукативна и промотивна функција, бидејќи ја подигнува свеста на граѓаните за потребата од користење на јавен превоз и одговорно однесување во денови со загаден воздух.
Очекувани придобивки:
· Намалување на бројот на возила во сообраќај и со тоа на емисиите на CO₂, ПМ честички и азотни оксиди.

· Подобрување на квалитетот на воздухот во урбаното подрачје.

· Поттикнување на граѓаните да користат јавен превоз и во редовни услови.

· Јакнење на имиџот на Општината како општина со одговорни и зелени политики.

· Промовирање на одржлив урбан транспорт.

Активности:
1. Донесување одлука за критериуми за активирање на мерката (праг на загадување, број на последователни денови, параметри од мерните станици).
2. Координација со јавниот превозник за воведување бесплатен превоз во денови со алармантно загадување.
3. Информирање на јавноста преку веб-страницата на Општина Кавадарци, социјални мрежи, локални медиуми и јавни соопштенија.
4. Следење на ефектите од мерката – број на корисници, фреквенција на возила, промени во сообраќајниот интензитет.
5. Анализа на ефективноста и подготовка на препораки за трајно унапредување на јавниот превоз.
Финансиски средства:
Средствата потребни за реализација на мерката се предвидени со Буџетот на Општина Кавадарци, во делот за субвенции и поддршка на јавниот транспорт.
Надлежен извршител:
ЈП Превоз-Општина Кавадарци.
	МЕРКИ ЗА ЗАШТИТА ОД БУЧАВА
(Идентификација на критични точки, примена на шумски бариери, регулирање на сообраќајот и други активности за намалување на бучавата во урбаните средини)


Вовед
Бучавата претставува едно од најчестите форми на загадување на животната средина во урбаните подрачја и има значително влијание врз здравјето и квалитетот на живот на населението. Изложеноста на повисоки нивоа на бучава може да предизвика негативни последици, како што се намалена концентрација, нарушен сон, зголемен стрес и ризик од кардиоваскуларни заболувања.
Со зголемувањето на урбанизацијата и интензитетот на сообраќајот, особено во централните делови на Кавадарци, се јавува потреба од континуирано следење и контрола на звучното загадување. Општина Кавадарци, во рамки на своите надлежности и заложби за подобрување на квалитетот на животната средина, ги реализира активностите за мониторинг и управување со бучавата.
Во таа насока, како дел од програмските активности за 2026 година, се предвидува изработка и спроведување на Програма за индикативен мониторинг на бучава, чија цел е обезбедување реални податоци за актуелната состојба, споредба со претходните мерења и поставување основа за планирање на мерки за заштита од прекумерна бучава.
Изработка на Програма за индикативен мониторинг на бучава на подрачјето на Општина Кавадарци за 2026 година и нејзина реализација
Цел:
Обезбедување реални, сигурни и репрезентативни податоци за нивото на бучава на подрачјето на Општина Кавадарци, со посебен акцент на бучавата предизвикана од сообраќајот како доминантен извор на звучно загадување. Преку систематско следење ќе се овозможи навремено утврдување на можните прекумерни нивоа на бучава и ќе се создадат предуслови за преземање соодветни мерки за нејзино намалување и контрола.
Образложение:
Бучавата претставува значаен еколошки проблем во урбаните средини, а во Кавадарци најголемиот извор на бучава е сообраќајот. Со цел обезбедување на континуирано следење на состојбата и споредба со претходни мерења, Општината ќе изработи и спроведе Програма за индикативен мониторинг на бучава, согласно законската регулатива и применливите стандарди.
Активности:
1. Спроведување на мерењата

· Вршење теренски мерења со соодветна акустична опрема;

· Осигурување репрезентативност на податоците.

0. Анализа и обработка на резултатите

· Статистичка анализа и споредба со дозволените вредности;

· Идентификација на критични зони и предлагање мерки.

0. Презентирање на заклучните согледувања

· Изработка на извештај со резултати и препораки;

· Јавно презентирање и објавување на резултатите.

Очекувани резултати:
· Реални податоци за нивото на бучава на подрачјето на градот;

· Можност за следење на трендовите и компарација со претходни мерења;

· Идентификување на зони со прекумерна бучава;

· Подготовка на основа за идни мерки за намалување на бучавата.

Потребни финансиски средства:
   За ангажирање на акредитирана лабораторија за мерење на звук и бучава предвидени се 300,000 денари во Преограмата за комунална изградба за 2026 година.
Надлежни институции:
Општина Кавадарци – Одделение за заштита на животната средина; Овластени институции и стручни служби за мерење на бучава; 
	ЗАШТИТА И РАЦИОНАЛНО КОРИСТЕЊЕ НА ВОДНИТЕ РЕСУРСИ
(Контрола на квалитетот на површинските и подземните води, заштита на водните тела и рационализирано користење на водата за пиење, земјоделство и индустрија)


Вовед
Водата претставува основен природен ресурс од витално значење за човековиот живот, јавната здравствена заштита, економскиот развој и зачувувањето на екосистемите. Управувањето со водните ресурси и нивната заштита од загадување се меѓу приоритетите на Општина Кавадарци, особено во делот на обезбедување квалитетна и безбедна вода за пиење за своите жители.
Континуираното следење на состојбата со подземните и површинските води, како и со изворите кои служат за водоснабдување, овозможува навремено утврдување на евентуални промени во нивниот квалитет и квантитет, што е од клучно значење за одржливо управување со водните ресурси.
Во таа насока, Општина Кавадарци во соработка со Јавното претпријатие „Комуналец“ континуирано спроведува активности за оперативен мониторинг на изворите за водоснабдување, со посебен акцент на изворот Лукар, кој е еден од главните водоснабдителни капацитети на општината.
1. Вршење на континуиран оперативен мониторинг на изворите за водоснабдување на Општина Кавадарци

Цел:
Утврдување на квалитетот и квантитетот на изворот Лукар со цел обезбедување сигурно, континуирано и квалитетно водоснабдување за населението на Општина Кавадарци.
Образложение:
Изворот Лукар претставува еден од главните извори за снабдување со вода за пиење во Општина Кавадарци. За обезбедување на стабилност и сигурност на системот за водоснабдување, потребно е редовно следење на состојбата на површинските и подземните води кои го формираат изворот.
Со спроведување на редовен истражувачки и оперативен мониторинг се обезбедува континуирана процена на хидролошките и хидрогеолошките карактеристики, како и на квалитативните параметри на водата, со цел рано откривање на можни промени или загадувања.
Овој процес овозможува навремено преземање мерки за заштита и одржување на стабилноста на водоснабдителниот систем.
Активности:
1. Следење на пиезометриската мрежа

· Континуирано мерење на нивото на подземните води во пиезометриските бушотини;

· Набљудување на сезонските промени во водостојот и нивната зависност од атмосферските услови;

· Запис и обработка на податоците за анализа на трендови.

0. Контрола на квалитетот на водата

· Редовно земање на примероци од изворот Лукар за лабораториска анализа (физичко-хемиски и микробиолошки параметри);

· Споредување на резултатите со дозволените вредности согласно Правилникот за квалитет на водата за пиење;

· Идентификација на евентуални отстапувања и предлагање на мерки за подобрување.

0. Изработка на извештај за резултатите од мониторингот

· Сумирање и анализа на добиените податоци;

· Презентирање на резултатите до Општината и релевантните институции;

· Изработка на финален извештај со препораки за идно постапување.

Очекувани резултати:
· Добивање на реална слика за хидролошкиот и хидрогеолошкиот режим на изворот Лукар;

· Обезбедување континуиран надзор врз квалитетот на водата за пиење;

· Рано откривање на можни загадувања или промени во водниот режим;

· Подобрување на управувањето со водните ресурси и сигурноста на водоснабдувањето.

Потребни финансиски средства:
За реализација на активностите предвидени во оваа мерка во 2026 година не се потребни дополнителни финансиски средства, бидејќи тие ќе се реализираат со постојните ресурси на ЈП „Комуналец“ и Општина Кавадарци.
Извршители:
· Јавно претпријатие „Комуналец“ – Кавадарци

· Општина Кавадарци – Одделение за заштита на животната средина

0. Изготвување Информација за квалитетот на водите на подрачјето на Општина Кавадарци за 2026 година

Цел:
Да се обезбеди редовно и навремено информирање на Општина Кавадарци, засегнатата јавност и пошироката јавност за состојбата со квалитетот на водите (површински, подземни и води за пиење) на подрачјето на Општината.
Преку оваа активност се обезбедува транспарентност и поттикнување на јавната свест за важноста на заштитата и одржливото користење на водните ресурси.
Образложение:
Водните ресурси претставуваат природно богатство од суштинско значење за животната средина, економскиот развој и здравјето на населението. Затоа, следењето и известувањето за состојбата на нивниот квалитет е основен сегмент во системот за управување со животната средина.
Информацијата за квалитетот на водите на подрачјето на Општина Кавадарци ќе се изготви врз основа на податоците добиени од државната мрежа за мониторинг на водите, како и податоци од Институтот за јавно здравје на Република Северна Македонија и ЈП „Комуналец“ – Кавадарци, кои вршат редовен мониторинг на водите за пиење и водоснабдителните капацитети.
Преку оваа активност ќе се изготви интегрирана анализа на состојбата со квалитетот на водите, идентификација на можни ризици и препораки за подобрување на управувањето со водните ресурси.
Активности:
1. Прибирање на податоци

· Обезбедување на податоци за квалитетот на површинските и подземните води од државната мрежа за мониторинг;

· Прибирање на резултати од лабораториски анализи од Институтот за јавно здравје и ЈП „Комуналец“;

· Верификација и обработка на прибраните податоци.

0. Разработка и анализа на податоците

· Обработка и анализа на добиените резултати по физичко-хемиски и микробиолошки параметри;

· Оценка на квалитетот на водите според националните стандарди и гранични вредности;

· Идентификација на трендови и потенцијални извори на загадување.

0. Изготвување на Информацијата

· Сумирање на резултатите и изработка на документ со графички и табеларни прикази;

· Подготовка на заклучоци и препораки за понатамошно дејствување;

· Формулирање на наоди во согласност со прописите за известување во областа на животната средина.

0. Ставање на Информацијата на програма на Општина Кавадарци

· Презентација на Информацијата пред Советот на Општината;

· Усвојување и јавно објавување на документот на веб-страницата на Општината;

· Достапност на информацијата до јавноста и засегнатите страни.

Очекувани резултати:
· Подготвена годишна Информација за квалитетот на водите на подрачјето на Општина Кавадарци;

· Зголемена транспарентност и информираност на јавноста за состојбата со водите;

· Подобрена координација помеѓу институциите надлежни за управување со водните ресурси;

· Подготовка на основа за планирање на идни мерки за заштита и одржливо користење на водите.

Потребни финансиски средства:
За реализација на активностите предвидени со оваа мерка во 2026 година не се потребни дополнителни финансиски средства, бидејќи ќе се спроведат во рамки на тековните активности на надлежните институции.
Извршители:
· Одделение за заштита на животната средина – Општина Кавадарци

· Институт за јавно здравје на Република Северна Македонија

· Јавно претпријатие „Комуналец“ – Кавадарци

	ЗАШТИТА И МОНИТОРИНГ НА ПОЧВИТЕ
(Превенција на ерозија, контрола на загадувачи, подобрување на земјоделските практики и зачувување на плодноста на почвата)


Вовед
Почвата е еден од најважните природни ресурси, со клучна улога во екосистемот и во економскиот развој на општината, особено во земјоделството. Нејзината деградација преку ерозија, загадување и несоодветно користење може да предизвика долгорочни последици за животната средина и локалната економија. Општина Кавадарци, како регион со развиено земјоделство, има обврска да обезбеди континуирана грижа за почвата преку превенција од ерозија, следење на потенцијалните загадувачи и промовирање на одржливи земјоделски практики.
1. Уредување на ерозивните подрачја

Цел:
Заштита на земјиштето од ерозија и зачувување на неговата плодност преку пошумување и други биотехнички мерки на подрачја изложени на ерозивно дејство.
Образложение:
Ерозијата претставува значаен проблем, особено на незащитените падини и деградирани терени. Пошумувањето е најделотворна мерка за стабилизирање на таквите површини. Како најпогодни автохтони видови за пошумување на овие терени се препорачуваат:
· Robinia pseudoacacia (багрем),

· Salix alba (врба),

· Fraxinus excelsior (јасен),

· Ulmus effusa (брест),

· Cupressus sp. (чемпрес), како и разновидни грмушки кои природно успеваат на ерозивни почви.

Активности:
· Идентификација на ерозивни и деградирани подрачја;

· Подготовка на теренот и спроведување пошумување;

· Контрола и следење на ефектите од засадувањето;

· Вклучување на јавни институции, невладини организации и граѓани во акции за пошумување.

Извршител:
Одделение за заштита на животната средина, Мој Општинар, ЈП „Комуналец“ и ССОЗШУ,, Ѓорче Петров,,-Кавадарци.
0. Мониторинг и контрола на квалитетот на почвата

Цел:
Следење на состојбата на почвите со цел навремено откривање на можни загадувања од земјоделски активности, индустриски процеси или отпадни води.
Образложение:
Мониторингот на почвите овозможува добивање реални податоци за состојбата на земјиштето и идентификување на ризични подрачја. Овие податоци се основа за планирање на понатамошни мерки за заштита и санација.
Активности:
· Земaње примероци и лабораториска анализа на почвата;

· Следење на присуство на тешки метали и други загадувачи;

· Изготвување годишен извештај за квалитетот на почвите.

Извршител:
Одделение за заштита на животната средина, Мој Општинар, ЈП „Комуналец“ и ССОЗШУ,, Ѓорче Петров,,-Кавадарци.
0. Подобрување на земјоделските практики

Цел:
Промовирање на одржливи земјоделски техники кои ја намалуваат ерозијата и ја зачувуваат плодноста на земјиштето.
Активности:
· Едукација на земјоделците за правилна обработка на почвата и рационално користење на пестициди и ѓубрива;

· Поттикнување употреба на органско ѓубрење;

· Поддршка на програми за органско земјоделство и агроеколошки практики.

Извршител:
Општина Кавадарци, земјоделски советодавни служби и локални земјоделски здруженија.
Очекувани резултати:
· Намалување на ерозивните подрачја;

· Подобрена стабилност и плодност на почвите;

· Намалено загадување на земјиштето;

· Зголемена еколошка свест кај земјоделците и населението.

	УПРАВУВАЊЕ СО ОТПАД (СОБИРАЊЕ, СЕЛЕКЦИЈА, РЕЦИКЛАЖА И ДЕПОНИРАЊЕ)
(Организирање на систем за селектирање отпад, рециклирање, едукација на граѓаните и намалување на негативното влијание врз животната средина)


Вовед
Управувањето со отпадот претставува еден од најзначајните сегменти во системот за заштита на животната средина. Несоодветното собирање, депонирање и третирање на отпадот води до загадување на почвата, водата и воздухот, појава на непријатни мириси, како и негативно влијание врз здравјето на населението и биодиверзитетот. Општина Кавадарци, преку своите надлежни служби и во соработка со Јавното претпријатие „Комуналец“, континуирано презема активности за подобрување на системот за управување со отпад, уредување на постојните депонии и елиминација на дивите депонии кои претставуваат потенцијален еколошки ризик.
1. Уредување на депонија „Мелци“ и чистење на диви депонии

Цел:
Обезбедување услови за преземање конкретни активности за санација, уредување и редовно одржување на просторот на депонијата „Мелци“, како и чистење на постојните и ново создадени диви депонии на подрачјето на Општина Кавадарци, со цел подобрување на хигиената на просторот и заштита на животната средина.
Образложение:
 
      Депонијата „Мелци“ претставува локација за депонирање на комуналниот отпад од територијата на Општина Кавадарци. Континуираното уредување и одржување на оваа депонија е неопходно заради спречување на негативни влијанија врз околината, вклучително и загадување на почвата, подземните води и воздухот.
Покрај тоа, појавата на диви депонии на јавни површини, покрај патишта и на периферијата на населените места, претставува чест проблем кој создава естетски, здравствени и еколошки последици.
Со редовно чистење и отстранување на дивите депонии, како и со спроведување на кампањи за подигање на јавната свест, ќе се овозможи одржување на почиста и поздрава животна средина.
Активности:
1. Редовно уредување на депонијата „Мелци“

· Санација и рамнење на теренот на депонијата;

· Поставување и одржување на пристапни патишта;

· Контрола на процесот на депонирање (селекција, покривање и нивелирање на отпадот);

· Следење на влијанието на депонијата врз околината (прашина, мириси, отпадни води).

0. Чистење на диви депонии

· Евидентирање и мапирање на постојните диви депонии на територијата на Општината;

· Организирано чистење со вклучување на јавните претпријатија, месните заедници и граѓаните;

· Отстранување на отпадот и негово депонирање на соодветна локација;

· Поставување информативни табли и спроведување едукативни активности за спречување на повторно создавање на диви депонии.

0. Контрола и мониторинг

· Редовен увид од страна на општинските служби и инспекциските органи;

· Следење на состојбата на терен и навремено реагирање во случаи на нови диви депонии;

· Подготовка на извештај за реализираните активности и ефектите од чистењето.

Очекувани резултати:
· Подобрена состојба на депонијата „Мелци“ и намалени негативни влијанија врз околината;

· Намален број на диви депонии и зголемена јавна свест за правилно управување со отпад;

· Подобрена хигиена и естетски изглед на урбаните и руралните средини;

· Унапредување на системот за управување со комунален отпад на ниво на Општината.

Потребни финансиски средства:
За реализација на активностите се користат финансиски средства од ЈП „Комуналец,,.
Извршители:
· Јавно претпријатие „Комуналец“ – Кавадарци

0. Унапредување на системот за селектирање и одделно собирање на       отпад од пакување
 
Цел:
Унапредување и проширување на постојниот систем за селекција на отпадот на изворот на неговото создавање, преку поставување на нови канти и контејнери за одделно собирање на различни фракции отпад – хартија, пластика и лименки, стакло, батерии и акумулатори.
Образложение:
Селекцијата и одделното собирање на отпадот претставуваат основа за ефикасно управување со отпадот и важен чекор кон воспоставување на циркуларна економија, во која отпадот се третира како ресурс кој може повторно да се употреби, рециклира или преработи.
Во Општина Кавадарци веќе е воспоставен систем за селектирање на отпадот на јавни локации и во домаќинствата, но со цел негово унапредување потребно е:
· да се постават дополнителни контејнери и канти за сите видови селектиран отпад;

· да се спроведува редовна контрола и надзор од страна на овластениот општински инспектор за животна средина;

· да се зголеми опфатот на населението и институциите во процесот на селекција.

· Субвенционирање на Проект од јавен интерес,,Паметно управување со отпад од паковање,,со кој Општина Кавдарци ке ги финансира  зелените поени доделени на граганите за користењето на повратните вендинг машини поставени на територијата на Општина Кавадарци и тоа во износ од 1,0 денар за 1(еден) зелен поен, преку донирање на финансиски сретства на Друштво за управување со паковање и отпад од паковање ,,ПАКОМАК,, ДОО Скопје.Субвенциите се во вредност од 1.000.000 денари и граганите субвенцијата можат да ја искористат во локалните маркети.

Со тоа ќе се зголеми ефикасноста во собирањето на отпадот, ќе се намали количината на мешан комунален отпад што завршува на депонија, и ќе се подобри општата состојба со управувањето со отпад во Општината.
Активности:
1. Проценка на постојната инфраструктура за селекција

· Евидентирање на постојните локации со контејнери за селективно собирање;

· Идентификација на делови од градот и руралните средини каде што недостасува инфраструктура.

0. Поставување на нови контејнери и канти

· Поставување контејнери за селектирање на хартија, пластика, метал и стакло;

· Обезбедување специјални садови за собирање на батерии и акумулатори;

· Јасно означување на контејнерите со боја и симболи според видот на отпадот.

0. Контрола и надзор над системот

· Редовна контрола од страна на овластениот инспектор за животна средина;

· Следење на начинот на користење на контејнерите и процена на нивната искористеност;

· Изготвување на извештаи и предлог-мерки за подобрување на системот.

0. Информативни и едукативни активности

· Спроведување јавни кампањи и едукативни акции за граѓаните и училиштата;

· Поттикнување на учество на домаќинства и правни субјекти во системот на селекција.

Очекувани резултати:
· Проширен и функционален систем за селектирање на отпадот;

· Подобра инфраструктура за одделно собирање и транспортирање;

· Намалување на количината на мешан отпад што се депонира;

· Подобрена јавна свест за значењето на рециклирањето и заштитата на животната средина.

Потребни финансиски средства:
Дел од активностите ќе се финансираат со средства од Буџетот на Општина Кавадарци  во вредност од 1.000.000 денари, како и преку можни донации и грантови од национални и меѓународни проекти во областа на управување со отпад.
Извршители:
· Јавно претпријатие „Комуналец“ – Кавадарци

· Општина Кавадарци – Одделение за заштита на животната средина

· ,,ПАКОМАК,, ДОО Скопје.

0. Следење на воспоставениот систем за селектирање и одделно преземање и транспортирање на отпад од пакување (хартија, пластика и лименки, стакло, батерии и акумулатори)

Цел:
Обезбедување услови за навремено и ефикасно преземање и транспортирање на селектираниот отпад од пакување, со цел континуирано следење на функционирањето на воспоставениот систем за селекција и рециклирање.
Образложение:
Системот за селектирање и одделно собирање на отпадот е веќе воспоставен на територијата на Општина Кавадарци. За негово успешно функционирање неопходно е редовно следење и контрола од страна на овластениот инспектор за животна средина, со цел:
· да се обезбеди правилно користење на контејнерите и кантите за селективен отпад;

· да се спречи мешање на селектиран со комунален отпад;

· да се следи динамиката на празнење и транспорт на отпадот;

· да се утврди потребата од дополнителни локации или капацитети за собирање.

Оваа активност е од суштинско значење за одржување на системот во функционална состојба и за обезбедување точни податоци за неговата ефикасност.
Активности:
1. Редовна контрола на пунктовите за селекција

· Посета на локациите со поставени контејнери за селективен отпад;

· Проверка на нивната исправност и степен на користење.

0. Надзор над преземањето и транспортирањето на отпадот

· Следење на редовноста во собирањето на различните видови отпад;

· Проверка на условите за транспорт и начинот на постапување со отпадот.

0. Изготвување извештаи и предлог-мерки

· Извештај за тековната состојба на системот;

· Препораки за подобрување, доколку се утврдат недостатоци во функционирањето.

0. Рециклирање на хартијата од општинската администрација

Цел
· Намалување на количината на хартиен отпад што се создава во општината.

· Подобрување на ефикасноста на управувањето со отпад во јавната администрација.

· Поставување пример за жителите и институциите во Кавадарци.

Образложение
Во општинската администрација се создава значајна количина на хартија (документи, архиви, записници, декларации, печатење). Голем дел од овој отпад може да се рециклира.
Преку систематско раздвојување и собирање, се:
· намалува количината отпад испорачана на депонија;

· заштедуваат природни ресурси;

· снижуваат трошоците за управување со отпад;

· демонстрира одговорно однесување на институцијата со позитивен пример.

Оваа мерка е лесна за имплементација и има брзо видливи резултати.
Активности
1. Поставување садови за селекција
· Поставување специјализирани сини садови/корпи за хартија во сите 

сектори на Општината и во ЈП со кои таа соработува.
· Јасно означување со постери и инструкции.

2. Внатрешна процедура за раздвојување
· Изготвување на краток интерен протокол за раздвојување на отпадот од страна на вработените.

· Поставување упатства во секој сектор.

3. Организирање превземaње од овластен собирач
· Договор со фирма за собирање хартија (овластен оператор за неопасен отпад).

· Дефинирање периодични термини за подигање (неделно/месечно).

4. Намалување на користењето хартија
(ова ја надградува мерката на повисоко ниво)
· Дигитализација на процесите: електронски записници, е-архива.

· Двострано печатење како стандарден мод.

· Поставување лимити за непотребно печатење.

5. Едукација на вработените
· 15-минутен интерен брифинг/мејл кампања за важноста на селекцијата.

· Инфографика со „што може, што не може да оди во рециклирана хартија“.

6. Индикатори за следење
· Количина собрана хартија месечно/годишно (во kg).

· Број на поставени садови.

· Процент намалено печатење.

· Број на вработени обучени за селекција.

7. Очекувани резултати
· 30–50% намалување на неселектиран отпад во општината.

· Подобрена еколошка култура на вработените.

· Зајакнато локално учество во заштита на животната средина.

· Воспоставен пример за училиштата, институциите и компаниите во Кавадарци.

8. Партнери
· Овластени оператори за хартија и картон.

· ЈП Комуналец Кавадарци (по потреба).

· Училишта, градинки, институции за проширување на мерката.

· НВО за еколошка едукација.

Очекувани резултати:
· Обезбеден континуитет во функционирањето на системот за селекција;

· Подобрен квалитет на податоците за управување со отпад;

· Навремено откривање и отстранување на евентуални неправилности;

· Подигнато ниво на ефикасност во процесот на одделно собирање и транспортирање на отпадот.

Потребни финансиски средства:
За реализација на оваа активност не се потребни дополнителни финансиски средства.
Извршител:
Општина Кавадарци – овластен инспектор за животна средина
	АКТИВНОСТИ ПОВРЗАНИ СО КЛИМАТСКИ ПРОМЕНИ - АДАПТАЦИЈА И УБЛАЖУВАЊЕ НА ПОСЛЕДИЦИТЕ
(Развој на мерки за прилагодување на локалните услови на климатските промени, намалување на емисиите на стакленички гасови и поддршка на одржливи практики)


Вовед
Климатските промени претставуваат еден од најголемите глобални предизвици на современото општество. Нивните последици се чувствуваат на локално ниво преку појава на екстремни временски услови, промени во температурните режими, нерегуларни врнежи, суши, поплави и загрозување на биодиверзитетот.
Локалните заедници имаат клучна улога во спроведувањето на мерки за адаптација и ублажување на климатските последици. Преку интеграција на климатските аспекти во локалните политики и преку активна соработка со граѓаните, институциите и бизнис-заедницата, може да се создадат отпорни и одржливи системи за развој.
Цел:
Да се зголеми отпорноста на локалната заедница на климатските промени преку развој и спроведување на мерки за адаптација, намалување на емисиите на стакленички гасови и промовирање на одржливи практики во сите сектори.
Образложение:
Климатските промени имаат значително влијание врз економијата, здравјето, природните ресурси и инфраструктурата. Потребно е навремено прилагодување на локалните политики и практики со цел да се намали ранливоста и да се поттикне одржлив развој.
Со спроведување на мерки за адаптација (на пр. подобрување на управувањето со водите, пошумување, заштита на земјоделските површини) и мерки за ублажување (намалување на емисиите на стакленички гасови, енергетска ефикасност), општината ќе придонесе кон исполнување на националните и меѓународните цели за клима и животна средина.
Активности:
1. Изработка на Локален план за климатска акција (ЛПКА) – идентификација на климатски ризици, приоритети и мерки.
2. Пошумување и заштита на деградирани подрачја – засадување автохтони видови и воспоставување зелени појаси.
3. Промовирање на обновливи извори на енергија – инсталација на соларни панели и други зелени технологии во јавни објекти.
4. Подобрување на енергетската ефикасност – реконструкција и изолација на јавни згради, модернизација на улично осветлување.
5. Рационално управување со водните ресурси – изградба на системи за собирање дождовница и заштита од поплави.
6. Јакнење на јавната свест и образование – едукативни програми, обуки и кампањи за климатска писменост.
7. Мониторинг и евалуација – воспоставување систем за следење на климатските ризици и мерење на ефектите од спроведените мерки.
	УНАПРЕДУВАЊЕ И ОДРЖУВАЊЕ НА ЈАВНИТЕ ЗЕЛЕНИ ПОВРШИНИ
(Засадување дрвја, одржување паркови, градинки и зелени површини, како и создавање нови простори за рекреација и одмор)


Вовед
Јавните зелени површини претставуваат значаен дел од урбаната структура на Општина Кавадарци и имаат клучна улога во подобрување на квалитетот на животната средина и здравјето на граѓаните. Тие придонесуваат за намалување на загадувањето, подобрување на микроклимата, зачувување на биолошката разновидност и обезбедуваат простори за рекреација, дружење и одмор.
Со оглед на забрзаниот урбан развој и зголемениот притисок врз природните ресурси, потребно е континуирано унапредување, одржување и проширување на зелените површини преку систематски и плански пристап. Оваа активност има за цел да го подобри квалитетот на урбаното живеење и да придонесе кон создавање позелена и поотпорна општина.
Цел:
Да се подобри квалитетот на урбаното живеење во Општина Кавадарци преку унапредување и одржување на јавните зелени површини, зголемување на биодиверзитетот и создавање нови простори за рекреација и одмор, како дел од напорите за одржлив урбан развој и климатска отпорност.
Образложение:
Зелените површини во урбаните средини се од суштинско значење за здравата животна средина и благосостојбата на жителите. Со зголемувањето на урбаните површини и интензивната изградба, дел од постојните паркови и дрвореди се намалени или деградирани.
Со воспоставување на систем за евиденција, уредување и одржување на зелените простори, Општина Кавадарци ќе придонесе кон подобра заштита на природните ресурси, зголемена естетска вредност и создавање услови за поголема јавна употребливост на зелените површини.
Активности:
1. Надградување на Зелениот катастар на Општина Кавадарци

· Ажурирање на податоците за постојните зелени површини, паркови и дрвореди;

· Идентификација и картографирање на потенцијални нови локации за засадување;

· Дигитализација на податоците и нивно вклучување во GIS систем.

0. Подигање на нови зелени површини

· Засадување автохтони дрвја, грмушки и тревни насади на јавни простори;

· Уредување на нови паркови, зелени коридори и мали рекреативни површини;

· Поставување урбана опрема (клупи, канти, систем за наводнување, осветлување).

0. Одржување и ревитализација на постојните зелени површини

· Редовно одржување (наводнување, кроење, косење, чистење);

· Замена на оштетени или исушени растенија;

· Еколошка заштита од болести и штетници.

0. Вклучување на јавноста и едукативни активности

· Организација на волонтерски акции за садење дрвја со учество на граѓани, училишта и НВО;

· Кампањи за подигање на свеста за значењето на зеленилото;

· Промоција на програмата „Посвој дрво / парк“.

0. Создавање тематски и рекреативни зелени простори

· Изградба на тематски паркови (детски, ботанички, сензорни);

· Поставување зелени ѕидови и зелени покриви во јавни објекти.

Потребни финансиски средства:
Проценетата вредност е во зависност од опфатот и динамиката на реализација.
Извори на финансирање:
· Општински буџет;

· Програми и фондови на Министерството за животна средина и просторно планирање;

· Европски програми (IPA, LIFE, Green Agenda);

· Донаторски организации и приватен сектор (јавнo-приватни партнерства).

Извршител:
Главен носител: Општина Кавадарци – Сектор за животна средина и јавни дејности, Мој Општинар;
Партнери: Јавно комунално претпријатие, образовни и јавни установи, невладини организации и граѓани;
	ЗАШТИТА, УРЕДУВАЊЕ И ПРОМОЦИЈА НА ЗАШТИТЕНИТЕ ПОДРАЧЈА И ПРИРОДНИ ЛОКАЛИТЕТИ
(Одржување и ревитализација на природни резервати, спроведување едукативни и туристички активности со цел зачувување на природното наследство)


Вовед
Општина Кавадарци располага со значајни природни и културно-историски локалитети кои претставуваат дел од нејзиното природно богатство и идентитет. Меѓу нив се издвојуваат парковите „Љупчо Шкартов“, „Парк на револуцијата“, „Киро Крстев“, локалитетот „12-те другари“ и природното подрачје Моклиште, познати по својата природна убавина, биолошка разновидност и културно-образовно значење.
Со цел долгорочно зачувување и унапредување на овие простори, потребно е нивно систематско уредување, заштита и промоција, како и развој на едукативни и еко-туристички активности кои ќе придонесат за нивна одржлива употреба.
Цел:
Да се обезбеди долгорочна заштита, уредување и промоција на природните и културно-историските локалитети во Општина Кавадарци преку ревитализација на постојните паркови и заштитени подрачја, развој на одржлив туризам и зголемување на јавната свест за нивната вредност.
Образложение:
Заштитените подрачја и природните локалитети се од исклучително значење за зачувување на природните екосистеми, биолошката разновидност и културното наследство на општината. Меѓутоа, дел од овие простори се соочуваат со проблеми како деградација на природната средина, недоволно одржување, непланска изградба и недоволна промоција.
Преку системски пристап – вклучувајќи заштитни мерки, уредување, поставување на инфраструктура за посетители и промотивни активности – може да се постигне рамнотежа помеѓу заштитата на природата и одржливото користење на овие простори за рекреација и туризам.
Активности:
1. Заштита и унапредување на парковите и природните локалитети:

· Ревитализација и одржување на парковите: „Љупчо Шкартов“, „Парк на револуцијата“, „Киро Крстев“, „12-те другари“ и „Моклиште“;

· Чистење, уредување и пошумување со автохтони растителни видови;

· Воспоставување систем за редовно одржување и заштита од отпад и вандализам.

0. Поставување и подобрување на инфраструктурата:

· Уредување на пешачки и велосипедски патеки, одморишта и информативни табли;

· Поставување на клупи, канти за отпадоци, дрвени платформи и едукативни табли;

· Подобрување на пристапноста за посетители и создавање безбедни рекреативни зони.

0. Едукативни и промотивни активности:

· Организација на еко-настани, училишни излети и водени тури со едукативен карактер;

· Изработка и дистрибуција на промотивни материјали (брошури, постери, интерактивни карти);

· Обележување на подрачјата со статус на „заштитена природна зона“;

· Кампања за јавна свест: „Чувај ја природата на Кавадарци“.

0. Развој на одржлив еко-туризам:

· Поставување на информативни пунктови и мал еко-центар во Моклиште;

· Вклучување на локалното население во активности за водство и промоција на тури;

· Развивање на бренд „Природата на Кавадарци“ со цел промоција на локалните природни убавини.

0. Мониторинг и управување со заштитените подрачја:

· Изработка на планови за управување за секое подрачје;

· Следење на состојбата на биодиверзитетот и влијанијата од човечките активности;

· Воспоставување соработка со научни и образовни институции.

· Потребни финансиски средства:

Проценета вредност е во зависност од обемот на уредување и промотивните активности.
Извори на финансирање:
· Општински буџет;

· Министерство за животна средина и просторно планирање;

· Фонд за заштита на природата;

· Програми на ЕУ (IPA, LIFE, Horizon Europe);

· Донаторски организации и приватен сектор (еко-спонзорства).

Извршител:
Главен носител: Општина Кавадарци – Одделение за животна средина, Мој Општинар;
Партнери: Јавно комунално претпријатие, туристички организации, НВО и локални училишта;
	СПРОВЕДУВАЊЕ НА ЗАКОНСКИ ОБРВСКИ И ПРОЦЕДУРИ ОД ОБЛАСТА НА ЖИВОТНАТА СРЕДИНА
(Придржување кон законската регулатива, изработка на елаборати, извештаи, дозволи и контрола на индустриските и комуналните активности)


Вовед
Во согласност со Законот за животната средина, Општина Кавадарци има законска обврска да спроведува низа постапки и процедури со цел заштита, управување и унапредување на животната средина. Овие постапки опфаќаат изработка на стратешки документи, оцена на влијанијата, издавање еколошки дозволи, одобрување на елаборати, како и контрола на индустриски и комунални активности.
Општината ги спроведува своите законски обврски како:
1. Инвеститор – кога самата општина реализира проекти и активности;
2. Надлежен орган – кога издава дозволи, одобрува елаборати или врши 
инспекциски надзор.
1. Законски процедури кои Општина Кавадарци ги спроведува како инвеститор
1.1 Оценка на влијанија врз животната средина (ОВЖС) и елаборати
Цел:
Да се реализираат обврските од член 65, член 76 и член 24 од Законот за животната средина, преку утврдување на влијанијата врз животната средина.
Образложение:
· Член 65 – предвидува изготвување Стратегиска оцена на влијанието врз животната средина за плански документи во различни сектори (земјоделство, шумарство, рибарство, енергетика, индустрија, транспорт, туризам, просторно и урбанистичко планирање итн.).

· Член 76 – предвидува изготвување Оценка на влијанија врз животната средина за проекти кои можат да имаат значително влијание врз животната средина.

· Член 24 – предвидува изработка на Елаборат за заштита на животната средина за активности кои не спаѓаат во проектите со оцена на влијание.

Активности:
· Утврдување на потребата од изготвување на ОВЖС или Елаборат;

· Изготвување на ОВЖС или Елаборат за животната средина;

· Доставување на документацијата до Министерството за животна средина и просторно планирање (МЖСПП) за одобрување.

Потребни финансиски средства:
· Не се потребни дополнителни финансиски средства.

Извршител:
· Одделението за заштита на животната средина.

2. Законски процедури кои Општина Кавадарци ги спроведува како надлежен орган
2.1 Издавање Б-интегрирани еколошки дозволи
Цел:
Да се обезбедат законските одредби од член 95, член 122 и член 123 од Законот за животната средина.
Образложение:
Општина Кавадарци е должна да ја спроведува процедурата за издавање Б-интегрирани еколошки дозволи за инсталации кои според Законот подлежат на оваа постапка. Интегрираната дозвола ги опфаќа сите влијанија на инсталацијата врз животната средина и преку Програмите за подобрување овозможува нивно сведување на најмала можна мерка.
Активности:
· Спроведување на законски пропишаната постапка за издавање на дозволата;

· Контрола на инсталациите и нивните влијанија со учество на Инспекторатот на Општина Кавадарци.

Потребни финансиски средства:
· Не се потребни дополнителни финансиски средства.

Извршител:
· Одделение за заштита на животната средина;

· Инспекторат на Општина Кавадарци (за контрола на инсталациите).

2.2 Одобрување на елаборати за заштита на животната средина
Цел:
Да се реализира обврската од член 24 од Законот за животната средина.
Образложение:
Општина Кавадарци е надлежен орган за разгледување и одобрување на елаборати за заштита на животната средина за дејности и активности предвидени во Уредбата за задолжителна изработка на елаборати. Решението за одобрување се потпишува од Градоначалникот на Општината.
Активности:
· Разгледување на доставениот Елаборат;

· Изготвување забелешки и примање на коригираната верзија;

· Издавање Решение за одобрување.

Потребни финансиски средства:
· За реализација на активноста не се потребни дополнителни средства.

Извршител:
· Одделението за заштита на животната средина.

Заклучок
Со спроведувањето на наведените активности, Општина Кавадарци обезбедува целосна усогласеност со националната законска рамка и придонесува кон транспарентно, одговорно и ефикасно управување со животната средина на локално ниво.
	ПОДГОТОВКА И РЕАЛИЗАЦИЈА НА ПРОЕКТИ ОД ОБЛАСТА НА ЖИВОТНАТА СРЕДИНА
Развој на нови проекти, обезбедување финансиски средства, следење на нивната реализација и евалуација на ефектите врз животната средина.


Вовед
Заштитата и унапредувањето на животната средина претставуваат клучни приоритети во локалните политики на Општина Кавадарци. За правилно планирање, успешно управување и одржлив развој потребно е редовно ажурирање на стратешките документи и катастри, како и развивање нови проекти базирани на точни податоци и анализи. Овој документ се однесува на подготовка, реализација и следење на проекти чија крајна цел е подобрување на квалитетот на животната средина.
Цел на проектите
· Обезбедување современи, ажурирани и валидни податоци за состојбата со животната средина во општината.

· Подобрување на квалитетот на воздухот, почвата, водите и јавните простори преку планирани мерки.

· Создавање основа за аплицирање за државни и меѓународни фондови за животна средина.

· Унапредување на транспарентноста и пристапот до информации за граѓаните и институциите.

Образложение
Редовното ажурирање на стратешките документи претставува законска обврска, но и практична потреба за ефикасно управување со животната средина.
· LEAP (ЛЕАП) овозможува долгорочно планирање на мерки и активности.

· Катастарот на загадувачи ја прикажува реалната состојба со емисиите и е основа за инспекциски надзор.

· Планот за амбиентален воздух дефинира активности за намалување на аерозагадувањето, кое е една од најкритичните точки во општината.

Со овие документи општината може да планира инвестиции, да обезбедува финансиски средства и да мери ефекти од спроведените мерки.
Проекти и активности
ПРОЕКТ 1: Ажурирање на Катастар на Загадувачи
Активности
1. Идентификација на сите правни субјекти кои се потенцијални загадувачи.
2. Прибирање на годишни еколошки извештаи, AEL, EL, емисиони податоци и дозволи.
3. Теренски контроли и верификација на доставените податоци.
4. Изработка на електронски регистар со класификација на загадувачите.
5. Објавување на катастарот на веб-страницата на општината.
Потребни финансиски средства се во зависност од обемот на анализите и експертски услуги
Извршител
· Општина Кавадарци – Одделение за животна средина

ПРОЕКТ 2: Ажурирање на Планот за амбиентален воздух
Активности
1. Анализа на тековните податоци од мерните станици (PM10, PM2.5, NO₂, SO₂, O₃).
2. Идентификација на главни извори на загадување: индустрија, сообраќај, индивидуално греење.
3. Изработка на мапи на загадување и моделирање на сценарија.
4. Дефинирање краткорочни и долгорочни мерки за подобрување на квалитетот на воздухот.
5. Јавна презентација и усвојување на документот.
Извршител
· Општина Кавадарци

· Експерти за воздух и моделирање

· Институции со мерни системи (ХМЗ / автоматски станици)

Финансирањето може да се обезбеди од:
· Буџет на Општина Кавадарци,

· Министерство за животна средина, 

· ЕУ фондови (IPA III, LIFE Programme), 

· UNDP, GEF, USAID, 

· Соработка со приватен сектор.

	АКТИВНОСТИ ЗА ЗАШТИТА НА ЗДРАВЈЕТО И БЛАГОСОСТОЈБАТА НА НАСЕЛЕНИЕТО
Превентивни и едукативни мерки за намалување на здравствените ризици предизвикани од загадување и деградација на животната средина.


Вовед
Здравјето и благосостојбата на населението претставуваат основен предуслов за одржлив развој на секоја заедница. Во Општина Кавадарци, како и во многу урбани средини, се забележува зголемен притисок врз животната средина предизвикан од индустриски активности, сообраќај, урбанизација и климатски промени. Овие фактори директно влијаат врз квалитетот на воздухот, водата, почвата и, како последица, врз здравјето на жителите — особено кај чувствителните категории како што се децата, возрасните лица и хронично болните.
Во согласност со стратешките определби на општината за подобрување на животната средина и јавното здравје, потребно е да се воспостават систематски превентивни, мониторинг и едукативни мерки. Со тоа ќе се обезбеди навремено идентификување на здравствените ризици, планирање на соодветни интервенции и создавање услови за поздрава средина и поголема информираност на населението.
Следните активности се насочени кон изработка на здравствен профил на Општина Кавадарци и испитување на последиците од загадениот амбиентен воздух врз здравјето на најранливата популација, со цел унапредување на интегрираните политики за заштита на здравјето и подобрување на квалитетот на живот.
1. Изработка на здравствен профил на Општина Кавадарци

Цел
Да се добие систематизиран увид во здравствената состојба на населението во Општина Кавадарци, со идентификација на најчестите заболувања, ризик-фактори и приоритетни здравствени проблеми поврзани со животната средина.
Образложение
Недостигот од интегриран здравствен профил ја отежнува изработката на ефективни политики за јавно здравје. Поради зголеменото загадување (воздух, вода, почва), потребно е да се утврди реалното здравствено влијание врз населението за да се планираат превентивни мерки.
Активности
· Собирање и анализа на податоци од здравствени институции (матични лекари, болница, Центар за јавно здравје).

· Анализа на хронични заболувања, респираторни проблеми, кардиоваскуларни заболувања, малигнитети и други индикатори.

· Интервјуа и анкети со локално население.

· Изработка на интерактивен извештај и база на податоци.

· Препораки за подобрување на здравјето и намалување на ризиците.

Потребните финансиски средства се во зависност од обемот на анализи, ангажман на експерти, лабораториски услуги и софтвер за обработка).
Извршител
· Општина Кавадарци

· Центар за јавно здравје – Велес / Кавадарци

· Експерти по јавно здравје, епидемиологија и статистика

0. Испитување на последиците од загадувањето на амбиентниот воздух врз здравјето на луѓето, со посебен осврт на деца од претшколска и школска возраст

Цел
Да се утврди степенот на влијание на загадувањето на воздухот врз здравјето на најранливата група – децата, и да се развијат мерки за нивна заштита.
Образложение
Децата се особено чувствителни на ПМ честички, NO2, SO2 и други загадувачи. Во урбаните средини забележлива е зголемена појава на астма, алергиски реакции и респираторни инфекции. Потребни се конкретни податоци за да се планираат интервенции и образовни програми во училиштата и градинките.
Активности
· Континуирано мерење на квалитетот на воздухот во близина на градинки и училишта.

· Анализа на медицински податоци (респираторни заболувања, астма, алергии).

· Анкети и тестирања кај деца со согласност од родители.

· Споредување на здравствените податоци со дневните нивоа на загадување.

· Препораки до училиштата (ограничување на активности на отворено при високо загадување, едукации, превентивни програми).

· Информативни кампањи за родители.

Потребните финансиски средства се во зависност од лабораториски анализи, ангажман на експерти, статистички обработка, информативни материјали, мерни инструменти.
Извршител
· Центар за јавно здравје

· Општина Кавадарци

· Министерство за здравство / Институт за јавно здравје

· Училишта и градинки
	ПОДИГАЊЕ НА ЈАВНАТА СВЕСТ, ЕДУКАЦИЈА И ИНФОРМИРАЊЕ НА ГРАЃАНИТЕ
Организирање на кампањи, семинари, работилници и инфо-платформи со цел граѓаните активно да се вклучат во зачувувањето на животната средина.


Вовед 
Подигањето на јавната свест и едукацијата претставуваат основа за создавање општество кое активно се грижи за животната средина. Со соодветно информирање, граѓаните стануваат посвесни за последиците од загадувањето, ја разбираат потребата од одговорно однесување и се мотивираат да учествуваат во активности за зачувување на природните ресурси.
Во Општина Каваадарци, потребата за вакви активности е особено изразена поради зголемените еколошки предизвици, урбанизацијата и растечката употреба на хемиски и индустриски средства кои негативно влијаат врз здравјето на населението и квалитетот на живот. Преку едукативни кампањи, јавни манифестации, промотивен материјал и соработка со НВО, се создава заедница која активно учествува во заштита на околината.
1. Еколошки конкурс на Општина Кавадарци

Цел
Поттикнување на креативноста, одговорноста и интересот кај учениците и граѓаните за заштита на животната средина.
Образложение
Еколошките конкурси се докажан метод за вклучување на младите во еко-активности, за поддршка на креативноста и за ширење позитивни пораки за зачувување на природата. Преку јавни изложби и наградување, се поттикнува поширока мотивација во заедницата.
Активности
· Објава на конкурс за ученици и граѓани

· Прием, селекција и оценување на трудови

· Организирање изложба и промоција

· Доделување награди и благодарници

Извршител
Општина Кавадарци, образовни институции, културни установи.
0. Подигање на јавната свест преку соработка со невладиниот сектор

Цел
Јакнење на партнерствата меѓу општината, НВО и граѓаните со цел реализација на активности за заштита на животната средина.
Образложение
Невладините организации располагаат со ресурси, мрежи и експертиза за едукативни и промотивни активности. Соработката со нив овозможува поголем опфат и интегриран пристап во подигањето на свеста.
Активности
· Организирање манифестации и јавни настани

· Одбележување денови од еколошкиот календар

· Печатење и дистрибуција на промотивни материјали

· Работилници и обуки за млади и возрасни

· Поддршка на еко-проекти од локални НВО

Извршител
Општина Кавадарци, НВО, образовни институции
0. Кампања за информирање за негативните последици од загадувањето на животната средина

Цел
Зголемување на информираноста на населението за ризиците од загадување и поттикнување еколошко однесување.
Образложение
Многу граѓани не се запознаени со конкретните здравствени и еколошки последици од загадувањето. Информирањето е клучно за намалување на штетните навики и создавање еколошки одговорна заедница.
Активности
· Креирање видеа, постери и едукативни содржини

· Медиумска кампања (социјални мрежи, ТВ, радио)

· Јавни предавања и информативни настани

· Акции на терен со делење информативни материјали

· Едукација со експерти од јавен и еколошки сектор

Извршител
Општина Кавадарци, Центар за јавно здравје, НВО, медиуми, еколошки експерти
0. Информирање за последици од прекумерна употреба на хемиски средства во овоштарството и градинарството

Цел
Подигање на свеста за штетноста од неправилна употреба на хемиски препарати и промовирање еколошко земјоделство.
Образложение
Интензивната употреба на хемиски препарати доведува до загадување на почвата, водата и воздухот, но и до ризици по здравјето. Земјоделците често не се доволно информирани за безбедни и одржливи методи.
Активности
· Едукација за безбедна употреба на хемиски препарати

· Промоција на органска и интегрирана заштита

· Брошури и водичи за правилно третирање

· Предавања со агрономи и стручни лица

· Кампањи на терен

Извршител
Општина Кавадарци, Мој Општинар, земјоделски советодавни служби, НВО, агрономи.
	ПРОГРАМА ЗА ЖИВОТНА СРЕДИНА ЗА 2026 ГОДИНА

	 
	
	
	
	
	 

	1
	Набавка и засадување на нови цветни и дрвни насади на територијата на општина Кавадарци за уредување на паркови и зелени површини
	Буџет на Општина Кавадарци
	1.000.000

	2
	Набавка и засадување на листопадни дрвја  за уредување на кеј на река Луда Мара и Кавадаречки Дол , број на садници 200 .
	Финансирање согласно распределба на средства по основ на надоместок за производство на енергија од фосилни горива како наменска дотација на Општина Кавадарци за 2023 година
	635.137

	3
	Субвенционирање на Проект од јавен интерес,,Паметно управување со отпад од паковање,,, преку донирање на финансиски сретства на Друштво за управување со паковање и отпад од паковање ,,ПАКОМАК,, ДОО Скопје, за користењето на повратните вендинг машини поставени на територијата на Општина Кавадарци.
	Буџет на Општина Кавадарци
	1.000.000

	
	
	
	
	ВКУПНО 
	2.635.137,00

	
	
	
	
	
	


ИЗВРШИТЕЛ НА ПРОГРАМАТА
За спроведување на Програмата за активности од областа на заштитата на животната средина и природата на подрачјето на Општина Кавадарци за 2026 година, задолжен е Градоначалникот на Општина Кавадарци.
ЗАВРШНИ ОДРЕДБИ
Оваа Програма влегува во сила со денот на донесувањето, а ќе се објави во “Службен гласник на Општина Кавадарци“.
Бр.08-6391/14

                      СОВЕТ НА ОПШТИНА КАВАДАРЦИ

26.12.2025 година

                                                Претседател, 

К а в а д а р ц и                                                             д- р Стојанчо Рамов 
